
Halldór Grétar Einarsson: 

Skákþing Íslands 2009 

Landsliðsflokkur

Mótið í ár var haldið í skákbænum Bolungarvík í skjóli 

frá skarkala höfuðborgarinnar. Keppendur gátu því 

einbeitt sér algjörlega að verkefninu og sýnist mér 

miðað við gæði skákanna að vel hafi tekist til. Meðal 

keppenda í Landsliðsflokki voru 2 stórmeistarar, 4 

alþjóðlegir meistarar og 4 FIDE-meistarar.  Meðalstigin 

voru 2362 skákstig.  Til að ná áfanga að aþjóðlegum 

meistaratitli þurfti 7 vinninga.  Aðeins einn 

keppendanna hafði áður orðið Íslandsmeistari en það 

var Jón Viktor Gunnarsson sem hampaði titlinum árið 

2000. Ríkjandi Íslandsmeistari var Hannes Hlífar 

Stefánsson, sem komst ekki í mótið að þessu sinni.

Keppendur

Henrik Danielsen (eló 2473) fæddur 23.janúar 
1966 

 
Henrik er Dani sem fluttist til Íslands fyrir nokkrum 
árum. Hann er núna búsettur á Patreksfirði. 
Henrik er í landsliði Íslands og var m.a. í íslenska liðinu 
sem náði mjög góðum árangri á EM 2007. 
Hann hefur teflt byrjun sem hann kallar ĂPolar Bear 
systemñ  (Hv²tabjºrns afbrigðið), sem hefst með f4 í 
fyrsta leik.! 
 

Jón Viktor Gunnarsson (eló 2462) fæddur 
18.júlí  1980 

 
Jón Viktor er af kynslóð sem kenna mætti við 
Ólympíumót yngri en 16 ára árið 1995. Þá gerðu Jón 
Viktor, Bragi Þorfinnsson,  Björn Þorfinnsson, 

Bergsteinn Einarsson  og Einar Hjalti Jensson sér lítið 
fyrir og unnu það mót glæsilega.  Jón Viktor er uppalinn 
í Taflfélagi Reykjavíkur, en gekk til liðs við Bolvíkinga á 
síðasta ári. Hann var alþjóðlegur meistari árið 1998 og 
hefur náð tveim áföngum af þrem til stórmeistara.  Jón 
Viktor varð Íslandsmeistari árið 2000.  
 

Þröstur Þórhallsson (eló 2433) fæddur 19.mars 
1969 

 
Þröstur er búinn að vera í fremstu röð íslenskra 
skákmanna undanfarin ár. Hann þykir mjög leikinn með 
riddarana og tefldi m.a. mjög flotta riddara-skák á 
síðasta Reykjavíkurmóti. Þröstur er af svokallaðri Óla H 
kynslóð sem nefnd er eftir skákþjálfaranum Ólafi H 
Ólafssyni hjá Taflfélagi Reykjavíkur. Hann gekk til liðs 
við Bolvíkinga í ágúst á þessu ári.   
 
 
 
 
 
 

Dagur Arngrímsson (eló 2396) fæddur 
14.janúar 1987 

Dagur er einn af þeim skákmönnum sem er farinn að 
banka hressilega á dyr íslenska landsliðsins. Hann 
hefur tekið miklum framförum á síðustu árum. Varð 
alþjóðlegur meistari  á síðasta ári og er kominn með 
einn áfanga að stórmeistaratitli. Dagur gekk í Taflfélag 
Bolungarvíkur á síðasta ári, en er uppalinn hjá 
Taflfélagi Reykjavíkur.  Dagur er ættaður frá 
Bolungarvík ! 
 

Bragi Þorfinnsson (eló 2377) fæddur 10.apríl 
1981 

 
Bragi varð Ólympíumeistari eins og Jón Viktor árið 
1995. Hann varð alþjóðlegur meistari árið 2003 og 
stefnir núna á stórmeistaratitilinn.  Bragi er vel ættaður 
og afi hans var hinn skeleggi  héraðshöfðingi  
Húnvetninga og alþingismaður Björn á Löngumýri. 
Bragi gekk til liðs við Bolvíkinga á síðasta ári. Hann 
eignaðist fyrr á árinu frumburð sinn sem heitir Þórir 
Breki.  
 

Guðmundur Kjartansson (eló 2356) fæddur 
6.mars 1988 

 
Óhætt er að segja að Gummi Kjartans sé ein skærasta 
stjarnan í íslenskri skák þessa dagana. Hann er búinn 
að vera duglegur að tefla undanfarin ár og uppskar 
ríkulega í sumar þegar hann kláraði alþjóðlega 
meistaratitilinn og náði áfanga að stórmeistaratitli á 

Opna skoska meistaramótinu og Czech Open.  Gummi 
er að fara að byrja sitt fyrsta ár í byggingaverkfræði ! 
 

Róbert Lagerman (eló 2351) fæddur 29.júlí 
1962 

 
Robbi hefur lengi verið í hópi bestu skákmanna á 
Íslandi og hefur verið að bæta sig jafnt og þétt síðustu 
árin. Hann er einn af þeim mörgu skákmönnum sem 
komu til Bolungarvíkur á níunda áratugnum og 
stunduðu vinnu í frystihúsinu á daginn og fengu 
skákkennslu frá Bolvíkingum á kvöldin! 
 

Guðmundur Stefán Gíslason (eló 2348) fæddur 
31.ágúst 1964 

 
Gummi er sterkasti vestfirski skákmaðurinn og náði 
mjög góðum árangri á EM félagsliða í Grikklandi í fyrra 
þar sem hann náði sínum fyrsta áfanga að alþjóðlegum 
meistaratitli. Gummi náði á sínum tíma (sennilega árið 
1990) þeim einstaka árangri að vinna Skákþing 
Reykjavíkur með fullu húsi, 11 vinningum af 11 
mögulegum !  Það hefur ekki verið leikið eftir.  Gummi 
er Ísfirðingur og er því nokkurn veginn á heimavelli. 
 

Davíð Rúrik Ólafsson (eló 2327) fæddur 28.maí 
1968 

 
Davíð er gamall refur í skákinni, en lagði taflmennina 
að mestu á hilluna eftir tvítugt. Hann hefur þó engu 
gleymt og sennilega sjaldan verið jafn öflugur og í dag. 
Hann er af Hellis-kynslóðinni og var einn af nokkrum 
ungum mönnum í Taflfélagi Reykjavíkur sem gerðu 
uppreisn árið 1991 og stofnuðu Taflfélagið Helli. Davíð 
er lyfjafræðingur og er í lyfjaeftirliti ÍSÍ.  

Ingvar Þór Jóhannesson (eló 2323) fæddur 
4.mars 1977 

 
Ingvar byrjaði seint að tefla en tók miklum framförum á 
stuttum tíma. Ingvar er með áfanga að alþjóðlegum 
meistaratitli.    
 

Sigurbjörn Björnsson (eló 2287) fæddur 
1.desember 1975 

 
Hafnfirðingurinn Sigurbjörn Björnsson er búinn að vera 
á meðal virkustu og sterkustu íslensku skákmannanna 
seinustu árin. Bróðir hans er fyrrverandi glímukóngur 
Íslands Skarphéðinn Orri Björnsson. Sigurbjörn er þó 
meira fyrir golfið og er Phil Mickelson í miklu uppáhaldi 
hjá honum.  
 
 

Magnús Pálmi Örnólfsson (eló 2214) fæddur 
17.mai 1971 

 
Magnús Pálmi heldur uppi heiðri innfæddra Bolvíkinga í 
Landsliðsflokki. Hann hefur teflt einu sinni áður í 
flokknum, en síðan eru liðin mörg ár. Magnús Pálmi er í 
stjórn Taflfélags Bolungarvíkur og Skáksambandsins. 
Hann var í b-liði Bolvíkinga sem vann 2.deildina í fyrra 
og 3.deildina í ár.  
 

 
 
 
 
 

Hverjir voru líklegustu sigurvegar mótsins ? 
 
Enginn nema Jón Viktor af þátttakendunum í ár hafði 
orðið Íslandsmeistari.  Skákstig eru besti mælikvarðinn 
á styrkleika skákmanna.  Henrik, Jón Viktor og Þröstur 
voru allir með álíka mörg stig. Þeir voru því sigur-
stranglegastir og einungis spurning um í hvaða formi 
þeir kæmu til mótsins hver myndi vinna.   Næstir í 
stiganum voru svo Dagur, Bragi og Guðmundur 
Kjartans. Allir eru þeir alþjóðlegir meistarar . Dagur náði 
stórmeistaraáfanga síðastliðið haust og Gummi í 
sumar. Ef einhver þessara þriggja yrði í stuði þá gætu 
þeir blandað sér í toppbaráttuna.  Það hefði komið mjög 
á óvart ef Róbert, Gummi Gísla, Davíð, Ingvar Þór, 
Sigurbjörn eða Magnús Pálmi myndu vinna mótið. En 
allir keppendurnir nota sama mannganginn og þessir 
sex hafa sýnt að þeir geta unnið hvern sem er.  
 

Gangur mótsins  
 
Eftir þrjár fyrstu umferðirnar var Henrik Danielsen efstur 
með fullt hús vinninga. Jón Viktor, Þröstur Þórhalls, 
Bragi og Gummi Gísla voru skammt undan. 
Miklar sviptingar urði síðan í fjórðu umferð þegar Henrik 
tapaði fyrir Braga og Jón Viktor fyrir Gumma Gísla. 

 
 

Staðan eftir fjórar umferðir: 
1.-3. SM Henrik Danielsen 2473 Haukum  3 
1.-3. Guðmundur Gíslason 2348 Bolungarvík 3 
1.-3. AM Bragi Þorfinnsson 2360 Bolungarvík 3 
4.-6. FM Davíð Ólafsson 2327 Helli 2½ 
4.-6. SM Þröstur Þórhallsson 2433 Bolungarvík 2½ 
4.-6. AM Jón Viktor Gunnarsson 2462 Bolungarvík 2½ 
 
Í næstu umferðum var Henrik óstöðvandi, en aðrir í 
toppbaráttunni fylgdu honum samt eftir. Núna var það 
Þröstur sem kominn var í annað sætið. Sigurbjörn hafði 
verið að hækka sig jafnt og þétt í töflunni, en Davíð seig 
niður hana. Ungu meistararnir Dagur og Guðmundur 
Kjartans voru enn ekki búnir að ná sér á strik. 
 
Staðan eftir sjö umferðir: 

1. SM Henrik Danielsen 2473 Haukum  6 
2. SM Þröstur Þórhallsson 2433 Bolungarvík 5 
3.-4. AM Bragi Þorfinnsson 2360 Bolungarvík 4½ 
3.-4. AM Jón Viktor Gunnarsson 2462 Bolungarvík 4½ 
5.-6. Guðmundur Gíslason 2348 Bolungarvík 4 
5.-6. FM Sigurbjörn Björnsson 2327 Helli 4 


